
IZVJEŠTAJ O RADU 

 

UDRUŽENJA INŽENJERA I TEHNIČARA ŠUMARSTVA  

FEDERACIJE BOSNE I HERCEGOVINE  

(ŠUMARSKOG UDRUŽENJA FBiH - UŠIT FBIH)   

ZA 2020. GODINU 

 

U skladu sa Planom rada Šumarskog udruženja FBiH za 2020. godinu koji je usvojen na XX. Redovnoj 

Skupštini Udruženja, te u skladu sa Odlukama i Zaključcima Upravnog odbora Udruženja iz 2020. 

godine, te u skladu sa globalnom pandemijom uzrokovanom virusom Covid-19, Udruženje je provodilo 

sljedeće aktivnosti tokom protekle godine: 

 

JAČANJE KAPACITETA I  

UNAPREĐENJE ORGANIZACIJSKE STRUKTURE UDRUŽENJA 

 

 

 Aktivno učešće u procesima dostavljanja primjedbi, prijedloga i rješenja unapređenja zakonskih i 

podzakonskih akata u sektoru šumarstva FBiH, u skladu sa teškom finansijskom sitaucijom koja je 

pogodila šumarski i drvno-prerađivački sektor FBiH.  

Nažalost, kao i prethodnih godina, dopisi Udruženja, primjedbe i prijedlozi, nisu rezultirali 

adekvatnom reakcijom i usvajanjem primjedbi od strane onih kojima su bili upućeni. 

 

 Održana online sjednica Međunarodnog i Organizacionog komiteta 53. EFNS-a 2021. Sarajevo – 

Igman koju je predvodio ministar privrede KS Draško Jeličić. Donešena je odluka o prolongiranja 53. 

EFNS-a za 2022. godinu zbog globalne pandemije virusom Covid-19. 

 

 Upućen apel vlastima za tešku situaciju po pitanju zdravstvenog stanja šuma u Bosni i Hercegovini i 

pojave velikog broja šumskih požara. Nažalost, preduzeća šumarstva su u većini slučajeva bila 

oslonjeni na vlastite snage tokom gašenja šumskih požara. 

 

 Upravni odbor Udruženja inženjera i tehničara šumarstva Federacije Bosne i Hercegovine razmatrao 

je na više elektronskih – online sjednica aktuelnu situaciju u vezi pandemije virusa Covid 19 i 

njegovom utjecaju na gospodarenje sa šumama i ekonomsku stabilnost šumsko privrednih preduzeća 

u FBiH, te u skladu sa svojom nadležnošću i navedenom situacijom usvojio preporuke u vidu 

zaključaka i dostavio resornim državnim, entitetskim i kantonalnim institucijama. 

 

 Zbog novonastale situacije u vezi pandemije virusa COVID-19, koji ugrožava živote ljudi i stvara 

probleme normalnom životu građana u cijelom svijetu u svim sferama života, pa i kod nas u Bosni i 

Hercegovini, Udruženje inženjera i tehničara šumarstva Federacije Bosne i Hercegovine pokrenulo 

inicijativu među svojim kolektivnim članicama i individualnim članovima Udruženja, sakupljanja 

novčane pomoći za nabavku potrebne opreme u borbi sprečavanja i suzbijanja pandemije virusa 

COVID-19. 

 

 Udruženje inženjera i tehničara šumarstva Federacije Bosne i Hercegovine je uputilo zahtjev za hitno 

djelovanje na otkrivanju i sankcionisanju svih osoba i organizovanih grupa, koje su prouzrokovale 

šumske požare na cijelom teritoriju Bosne i Hercegovine. Zahtjev je upučen tužilaštvima Bosne i 

Hercegovine, FBiH i RS, SIPA-i, Vijeću ministara BiH, Ministarstvu sigurnosti BIH, Ministarstvu 

vanjske trgovine i ekonomskih odnosa BiH, vladama svih nivoa vlasti, MUP-ovima FBiH i RS-a i 

resornim entitetskim i kantonalnim ministarstvima nadležnim za poslove šumarstva. 

 

 Federalno tužilaštvo podržalo je mjere koje je UŠIT FBIH dostavio tužilaštvima i većini institucija u 

Bosni i Hercegovini, a vezano za šumske požare, kao i druge mjere predložene Vijeću ministara BiH i 

drugim nadležnim ministarstvima BiH i oba entiteta, posebno onih koje se odnose na hitno donošenje 

Zakona o šumama FBiH, imajuću u vidu da je Federalno tužilaštvo i ranije dostavilo Ministarstvu 

pravde FBiH inicijativu za hitno donošenje Zakona o šumama FBiH. 

 

 Udruženje inženjera i tehničara šumarstva Federacije Bosne i Hercegovine poslalo je prijedlog mjera 

za ublažavnje posljedica od pandemije virusa Covid – 19 svim preduzećima šumarstva iz Federacije 

Bosne i Hercegovine i svim nadležnim institucijama federalnog i kantonalnog nivoa za oblast 

šumarstva. 

 

 Javnost u Bosni i Hercegovini upoznata je sa događajem putem medija da se na Državnoj granici 

između Bosne i Hercegovine i Republike Hrvatske na lokalitetu Plješevica sječe šuma od strane 

Republike Hrvatske dužinom granice između dvije države. Udruženje inženjera i tehničara šumarstva 

Federacije Bosne i Hercegovine je dobilo dopis od kolektivnog člana udruženja ŠPD „Unsko-sanske 

šume“ d.o.o. Bosanska Krupa u vezi navedenog događaja, da se sječe šuma i da se ista odmah 

privremeno obustavi na navedenom lokalitetu, dok se ne uradi razgraničenje između dvije države. 

Udruženje inženjera i tehničara šumarstva Federacije Bosne i Hercegovine je zattražilo od nadležnih 

institucija Bosne i Hercegovine: 

 

1. Da se pod HITNO obustave radovi na sječi stabala koji još traju na navedenom lokalitetu i 

planiranom koridoru; 

2. Da se pod HITNO uradi razgraničenje; 

3. Da se uradi procjena štete na dijelu teritorije BiH usljed sječe šume, 

4. Da u postupku utvrđivanja visine štete na šumi i šumskom zemljištu i razgraničenju učestvuje 

ŠPD „Unsko-sanske šume“ d.o.o. Bosanska Krupa, te da se istim izvrši finansijska odšteta zbog 

izvršenih sječa na njihovom području. 

 



 

 

 

 

 

 

UDRUŽENJE INŽENJERA I TEHNIČARA ŠUMARSTVA FEDERACIJE BOSNE I HERCEGOVINE 

ŠUMARSKO UDRUŽENJE FEDERACIJE BOSNE I HERCEGOVINE – UŠIT FBiH 
FORESTRY ASSOCIATION OF FEDERATION OF BOSNIA AND HERZEGOVINA 

T.R.N.: 1011010000430716  -  Privredna banka d.d. Sarajevo 

ID: 4200201050000; P.B.: 01078773 

 

3 
 

 U sklopu nastavka aktivnosti koje Udruženje sprovodi u otežanim uslovima uzrokovanom globalnom 

pandemijom sa virusom Covid-19, predsjednik i generalni sekretar Udruženja su u prostorijama 

Federalnog ministarstva poljoprivrede, vodoprivrede i šumarstva održali sastanak sa direktorom 

Federalne uprave za šumarstvo. Teme sastanka su bile pomoć šumsko-privrednim društvima u FBiH 

kroz projektne i druge aktivnosti, Zakon o šumama FBiH, Druga inventura šuma na velikim 

površinama u Bosni i Hercegovini, Šumarski program FBiH, 53. EFNS u Sarajevu, aktuelna 

problematika u sektoru šumarstva, podrška radu Udruženja itd. 

 

 Učešće na drvno-tehnološkoj konferenciji održanoj na Spomeniku prirode Tajan kod Zavidovića. 

 

 Udruženje je uzelo aktivno učešće na konferenciji inženjera šumarstva na Ponjerima kod Kaknja, gdje 

je u organizaciji Privredne komore FBiH uz skroman broj prisutnih, održana konferencija na kojoj je 

odabran inicijativni odbor za formiranje šumarske sekcije pri inženjerskoj komori FBiH. 

 

 U okviru realizacije Operativnog plana rada Udruženja za 2020. godinu, delegacija Udruženja 

predvođena predsjednikom Udruženja Refikom Hodžićem, dipl.ing.šum., upriličila je sastanke u više 

državnih resornih institucija na kantonalnom i federalnom nivou, kao i lokalnim zajednicama. 

 

 Aktivno učešće u radu Grupacije šumarstva i drvne industrije Privredne komore FBiH. 

 

 Održana XX. Redovna Skupština Udruženja-online elektronskim putem zbog epidemioloških mjera u 

Bosni i Hercegovini. 

 

 Radi transparentnosti rada i približavanja aktivnosti rada Udruženja članstvu, Facebook i web stranica 

Udruženja se redovno ažurira. 

 

 Povodom aktuelnih pitanja u šumarstvu FBiH, prije svega nedostatka adekvatne zakonske legislative 

u oblasti šumarstva FBiH, ugroženosti zdravstvenog stanja šuma, obilježavanja značajnijih ekoloških 

datuma i dr., predstavnici Udruženja su gostovali na nekoliko televizijskih i radijskih kuća i printanih 

medija. 

 

 Nije bilo aktivnosti u radu Savjeta šumarskih udruženja Bosne i Hercegovine (SŠU BiH).  

 

 Udruženje je produžilo Ugovor o zakupu poslovnih prostorija na Šumarskom fakultetu u Sarajevu do 

31.12.2020. godine.  

 

 Nastavak aktivnosti po projektu "53. EFNS Sarajevo-Igman 2022.". Održano više sastanaka sa 

predstavnicima ministarstva privrede KS, Općine Hadžići i Zavoda za planiranje KS. 

 Udruženje je svoje aktivnosti kroz organe sprovodilo u velikoj mjeri online putem i otežanim 

uslovima, zbog pandemije uzrokovane virusom Covid-19.  

 

 

OSIGURANJE STABILNE FINANSIJSKE KONSTRUKCIJE ZA FUNKCIONIRANJE 

UDRUŽENJA 

 

 

 Izvršeno je potpisivanje i realizacija bilateralnih ugovora o kolektivnom članstvu sa preduzećima 

šumarstva za 2020. godinu. Ugovori su zbog loše finansijske situacije u sektoru šumarstva 

uzrokovane globalnom pandemijom, odlukom Upravnog odbora Udruženja umanjeni za 50 %. 

 

 Zahvaljujući kolektivnim i pojedinačnim članarinama, angažmanu članova Upravnog odbora, 

predsjednika Skupštine i generalnog sekretara Udruženja, izvršena je finansijska konsolidacija i 

stvorene pretpostavke za dalji kvalitetniji rad Udruženja sa pozitivnim finansijskim rezultatom. 

 

 Završen projekat kod Službe za zapošljavanje FbiH i opravdana sredstva obezbjeđena za prijem 

pripravnika, koji je završio pripravnički staž u Udruženju. 

 

 Pripremljena i završena koordinacija sa resornim kantonalnim ministarstvom za obezbjeđenje budžeta 

za 53. EFNS Sarajevo 2022. Projekta EFNS-a je podržan u iznosu od 1.600.000,00 KM na ime 

rekonstrukcije olimpijskih objekata za biatlon i skijaško trčanje na Igmanu lokalitet Velikog Polja. 

 

 

UKLJUČIVANJE UDRUŽENJA U AKTUELNA PITANJA U VEZI ŠUMARSTVA,  

JAČANJE SARADNJE NA NACIONALNOM I MEĐUNARODNOM NIVOU  

I UNAPRIJEĐENJE ŠUMARSKE STRUKE 

 

 

 Aktivan angažman Udruženja u osnivanje Matične sekcije inženjera šumarske struke Inžinjerske 

komore FBiH. 

 

 Koordinacija projekta „Dah za budućnost“ Generalne direkcije za šumarstvo Republike Turske na 

kojem je u nekoliko zemalja posađeno oko 83. miliona sadnica. Svečanom sadnjom sadnica projekat 

su u Bosni i Hercegovini podržali premijer FBiH Fadil Novalić i ambasador Turske u BiH Nj.E. 

Haldun Koč. U projektu su učestvovali pored Udruženja i KJP „Sarajevo šume“ i TIKA uz podršku 

direktora Federale uprave za šumarstvo.  

 Aktivnosti sa Generalnom direkcijom za šumarstvo Republike Turske su umanjene zbog globalne 

pandemije. 

 

 Učešće u izradi strategije i akcionog plana 2030+ zaštite okoliša na federalnom i državnom nivou. 

 

 Nastavljena online korspodencija sa Međunarodnim komitetom EFNS-a. 

 

 Učešće na sastancima Grupacije šumarstva i drvne industrije Privredne komore Federacije Bosne i 

Hercegovine. 

 

 Aktivna saradnja sa Samostalnim sindikatom šumarstva prerade drveta i papira Bosne i Hercegovine, 

Savezom lovačkih organizacija BiH i ostalim članicama PLANFOR platforme. 

 

 Udruženje izražava spremnost da konstruktivno sarađuje sa svim relevantnim subjektima u oblasti 

šumarstva u zemlji i inozemstvu u cilju očuvanje šumskih resursa i unapređenja razvoja sektora 

šumarstva u BiH i promociji šumarske struke u javnosti. 

 

 Učešće šumara Bosne i Hercegovine na 53. EFNS-u u mjestu Dusniki Zdroj Republika Poljska. 

 

 Preuzeta zastava EFNS-a kao domaćina 53. EFNS-a u Sarajevu. Zastavu EFNS-a u ime šumara 

Bosne i Hercegovine preuzeo je od Međunarodnog komiteta EFNS-a predsjednik Udruženja Refik 

Hodžić. 

 

 Održano više sastanaka kod ministra privrede kantona Sarajevo na temu organizacije "53. EFNS-a 

Sarajevo-Igman 2022.". 

 

 Podržan projekat EFNS-a od strane IBU - Međunarodne biatlon unije u tehničkom smislu. Imenovana 

je osoba za tehničku pomoć kod realizacije projekta. 

 

 Organiziran dolazak Mateja Kordeža tehničkog delegata IBU – Međunarodne biatlon unije za pregled 

staza i infrastrukture po projektu EFNS-a. 

 

 

IZDAVAČKA DJELATNOST, STRUČNI RADOVI, OBRAZOVANJE,  

SEMINARI I SAVJETOVANJA 

 

 Štampan je dvobroj časopisa Naše šume uz tiraž od 200 primjeraka. Evidentno je umanjenje  

dostavljenih članaka sa terena, dok se naučni i stručni članci dostavljaju redovno i bez problema. 

 Prof.dr.sc. Dalibor Ballian imenovan za glavnog urednika časopisa Naše šume. 

 

 Imenovana nova Redakcija i uređivački odbor časopisa Naše šume. 

 

 Nakon više godina održana sjednica Redakcijskog odbora časopisa Naše šume. 

 

 Redizajniran časopis Naše šume. 

 

 Dobijen elektronski ISSN broj, e-ISSN za časopis Naše šume. 

 

 Započet projekat izrade tri dječije knjige o šumi za djecu na bosanskom jeziku (Čuvari šume, 

Putovanje u veliku šumu i Šumski dnevnik) u saradnji sa Šumarskim institutom Slovenije.  

 

 

STRUČNE EKSKURZIJE I MEĐUNARODNA SARADNJA 

 

 Nastavljena je kontinuirana korespodencija sa Generalnom direkcijom za šume Republike Turske, 

kao i Turskom ambasadom u BiH i TIKA-om (Turske agencije za razvoj i saradnju) po pitanju 

zajedničkih aktivnosti i projekata u sektoru šumarstva. 

 

 Organiziran prijem delegacije HŠD-a Ogranak Gospić i Hrvatskih šuma u Bosnu i Hercegovinu. 

Delegacija je brojala oko 50 kolegica i kolega iz Republike Hrvatske. 

 

 Učešće tročlane šumarske delegacije iz Bosne i Hercegovine predvođene dekanom Šumarskog 

fakulteta Univerziteta u Sarajevu prof.dr. Mirzom Dautbašićem u Antaliji na sastanku šumarskih 

instituta Republike Turske po istraživačkim projektima. 

 

Sve navedene aktivnosti realizovane su uz značajna finansijska ograničenja i manji budžet, imajući u 

vidu aktuelnu ekonomsku situaciju u BiH povodom globalne pandemije uzrokovane virusom Covid-19 i 

stanja u sektoru šumarstva. 

  

Upravni odbor 

Udruženja inženjera i tehničara šumarstva  

Federacije Bosne i Hercegovine 

